
 
ტურისტული ვიზა (V.S.U.) 

ტურისტული ვიზა უცხო ქვეყნის მოქალაქეებს საშუალებას აძლევს, ტურისტული 

მიზნით, მოკლევადიანი ვიზიტით გაემგზავრონ იტალიასა და შენგენის ზონის სხვა 

ქვეყნებში. აღნიშნული ვიზა არ იძლევა იტალიაში მუშაობის, სწავლის ან მუდმივი 

ბინადრობის ნებართვის მოთხოვნის უფლებას. 

სავიზო განაცხადს თან უნდა ერთოდეს შემდეგი საბუთები: 

1. სათანადოდ შევსებული სააპლიკაციო ფორმა, დაბეჭდილი მაღალი ხარისხით: https://e-

applicationvisa.esteri.it/; 

2. მოქმედი პასპორტი ან სამგზავრო დოკუმენტი (დედანი და ერთი ასლი), რომლის 

მოქმედების ვადაც იტალიიდან დაბრუნების თარიღიდან სულ მცირე სამი თვის 

განმავლობაში მოქმედია და რომელშიც სულ მცირე ორი თავისუფალი გვერდია; 

3. საქართველოში ცხოვრების დამადასტურებელი დოკუმენტი და საქართველოს 

მოქმედი ბინადრობის ნებართვა (დედანი და ერთი ასლი), რომლის მოქმედების ვადაც 

მოგზაურობიდან დაბრუნების შემდეგ სულ მცირე სამი თვე უნდა იყოს დარჩენილი; 

4. ერთი ფოტოსურათი, რომელიც შეესაბამება ICAO-ს სტანდარტებს და გადაღებულია 

ბოლო ექვსი თვის განმავლობაში; 

5. დასაქმების დამადასტურებელი დოკუმენტაცია: ქვემოთ ჩამოთვლილი კატეგორიების 

შესაბამისად, საჭიროა შესაბამისი დოკუმენტების დედნების წარდგენა. 

5.1. დაქირავებით დასაქმებული პირები: 

1. დამსაქმებლის მიერ ბოლო პერიოდში გაცემული ცნობა (არაუმეტეს სამი თვის 

წინანდელი), რომელშიც მითითებული იქნება კომპანიის სარეგისტრაციო ნომერი, 

დასაქმების დაწყების თარიღი, თანამდებობა, წლიური ხელფასი და 

დამტკიცებული შვებულების პერიოდი; 

2. შემოსავლების სამსახურის ცნობა ბოლო ექვსი თვის განმავლობაში მიღებული 

ხელფასის შესახებ. 

5.2. თვითდასაქმებული პირები: 

https://e-applicationvisa.esteri.it/
https://e-applicationvisa.esteri.it/
https://www.icao.int/sites/default/files/FAL/Annex_A-Photograph_Guidelines.pdf


1. ეკონომიკური ან კომერციული საქმიანობის განმახორციელებელი პირის მოქმედი 

სტატუსის დამადასტურებელი დოკუმენტი (მეწარმეთა რეესტრის ამონაწერი: 

my.gov.ge), ან შემოსავლების სამსახურის მოქმედი ცნობა, საქმიანობის ლიცენზია 

ან საქართველოში თვითდასაქმების ან ბიზნესის ფლობის დამადასტურებელი 

რეგისტრაციის დოკუმენტი; 

2. შემოსავლების სამსახურის ცნობები ბოლო 12 თვის განმავლობაში 

დეკლარირებული შემოსავლებისა და გადახდილი გადასახადების შესახებ. 

5.3. პენსიონერები: 

საპენსიო სააგენტოს მიერ გაცემული ოფიციალური ცნობა. 

5.4. სტუდენტები: 

საქართველოში არსებული სკოლის, კოლეჯის ან უნივერსიტეტის მიერ ბოლო პერიოდში 

გაცემული ცნობა, თარიღითა და ხელმოწერით, რომელშიც მითითებული იქნება 

ინფორმაცია სასწავლო პროგრამის შესახებ, მათ შორის განმცხადებლის სახელი და 

გვარი, სწავლის ტიპი და ნიშნების უწყისების ჩამონათვალი. 

5.5. უმუშევარი განმცხადებლები: 

1. მეუღლეზე ფინანსურად დამოკიდებულმა პირებმა უნდა წარმოადგინონ: 

• ქორწინების მოწმობა; 

• ფინანსური უზრუნველყოფის შესახებ წერილი, თარიღითა და ხელმოწერით; 

• მეუღლის პასპორტის ასლი; 

• მეუღლის დასაქმების შესახებ ინფორმაცია. 

2. მშობელზე ფინანსურად დამოკიდებულმა სრულწლოვანმა შვილებმა უნდა 

წარმოადგინონ: 

• დაბადების მოწმობა; 

• ფინანსური უზრუნველყოფის შესახებ წერილი; 

• ფინანსური უზრუნველყოფის განმახორციელებელი მშობლის პასპორტის ასლი; 

• მშობლის ფინანსური მდგომარეობის დამადასტურებელი დოკუმენტები: ბოლო 

სამი თვის საბანკო ამონაწერები და ბოლო სამი თვის ხელფასის 

დამადასტურებელი დოკუმენტები. 

არასრულწლოვანი შვილებისთვის საჭირო დოკუმენტების ჩამონათვალი იხილეთ 

ქვემოთ. 

3. სხვა ფინანსურად დამოკიდებულმა პირებმა უნდა წარმოადგინონ: 

• დაბადების ან ქორწინების მოწმობა; 

• ფინანსური უზრუნველყოფის შესახებ წერილი, დათარიღებული და 

ხელმოწერილი ფინანსური უზრუნველყოფის განმახორციელებელი პირის მიერ; 



• ფინანსური უზრუნველყოფის განმახორციელებელი პირის პასპორტის ასლი; 

• აღნიშნული პირის დასაქმების შესახებ ინფორმაცია. 

6. საქართველოში ცხოვრების დამადასტურებელი დოკუმენტი: საქართველოში უძრავი 

ქონების საკუთრების დამადასტურებელი დოკუმენტი ან უძრავი ქონების იჯარის 

ხელშეკრულება; 

7. სამგზავრო ბილეთები: ორმხრივი სამგზავრო ბილეთების ჯავშანი ან მოგზაურობის 

ჯავშნის დამადასტურებელი დოკუმენტები; 

8. საცხოვრებელი ადგილის დამადასტურებელი დოკუმენტი: სასტუმროს სრულად 

დადასტურებული ჯავშანი ან იტალიაში მასპინძლის მიერ გაცემული ფინანსური 

უზრუნველყოფის ან კერძო საცხოვრებლით უზრუნველყოფის დეკლარაცია. 

დოკუმენტის დედანი სათანადოდ უნდა იყოს დათარიღებული და ხელმოწერილი. მას 

თან უნდა ერთოდეს მასპინძლის პირადობის დამადასტურებელი დოკუმენტის ან 

პასპორტის ასლი, რომელზეც ჩანს მფლობელის ხელმოწერა. 

თუ იტალიაში მასპინძელი ევროკავშირის არაწევრი ქვეყნის მოქალაქეა, სავალდებულოა 

მისი იტალიური ბინადრობის ნებართვა, რომელზეც ჩანს მფლობელის ხელმოწერა. 

9. სამოგზაურო სამედიცინო დაზღვევა: დაზღვევა გაცემული უნდა იყოს საქართველოში 

ან შენგენის რომელიმე ქვეყანაში, მოიცავდეს დაგეგმილი ყოფნის მთელ პერიოდს და 

მოქმედებდეს საზღვარგარეთ, შენგენის ყველა ქვეყნის ჩათვლით. მასში მითითებული 

უნდა იყოს განმცხადებლის სრული სახელი და გვარი და დაზღვევის მოქმედების 

ვადები. 

სადაზღვევო კომპანიის წერილში უნდა დასტურდებოდეს, რომ შენგენის ზონაში ყოფნის 

მთელი პერიოდის განმავლობაში დაზღვეული იქნებით სამედიცინო ხარჯების, 

ჰოსპიტალიზაციისა და სამშობლოში რეპატრიაციის ხარჯებისგან არანაკლებ 30 000 

ევროს ოდენობით. 

10. ფინანსური უზრუნველყოფის დამადასტურებელი დოკუმენტი, შინაგან საქმეთა 

სამინისტროს 2000 წლის 1 მარტის დირექტივის შესაბამისად: 

ქართულ ბანკში არსებული პირადი ანგარიშების ბოლო სამი თვის საბანკო ამონაწერები, 

რომლებშიც მითითებული იქნება ანგარიშის მფლობელის სახელი და გვარი, მისამართი 

და ფინანსური ოპერაციების ისტორია. 

წარმოდგენილი საბანკო ანგარიშებიდან სულ მცირე ერთზე უნდა აისახოს ხელფასის ან 

შემოსავლის სხვა წყაროდან თანხის ჩარიცხვა. 

არასრულწლოვნებისთვის საჭირო დოკუმენტები: 

არასრულწლოვნის სახელით სავიზო განაცხადი ერთ-ერთმა მშობელმა მაინც უნდა 

წარადგინოს. 



ზემოთ ჩამოთვლილი დოკუმენტების გარდა, საჭიროა შემდეგი დოკუმენტებიც: 

1. „მშობლის თანხმობა არასრულწლოვანი ბავშვის საზღვარგარეთ გამგზავრებაზე“ — 

საზღვარგარეთ გამგზავრების ნებართვას ხელი უნდა მოაწეროს ორივე მშობელმა. 

• თუ მშობლები საქართველოში იმყოფებიან, მათი ხელმოწერები ნოტარიულად 

უნდა დამოწმდეს; 

• თუ მშობლები საზღვარგარეთ ცხოვრობენ, მათ ხელი უნდა მოაწერონ იტალიის 

საელჩოს ან საკონსულოს საკონსულო ოფიცრის თანდასწრებით. 

2. „დაბადების მოწმობა“ — თარგმნილი იტალიურ ან ინგლისურ ენაზე და აპოსტილით 

დამოწმებული, ან ლეგალიზებული დაბადების მოწმობის გამცემი ქვეყნის იტალიის 

კომპეტენტური საელჩოს/საკონსულოს მიერ. 

3. „ფინანსური პასუხისმგებლობის დეკლარაცია არასრულწლოვანი ბავშვისთვის“ — 

ხელმოწერა ნოტარიულად უნდა იყოს დამოწმებული. 

4. ორივე მშობლის ფოტოსურათიანი პირადობის დამადასტურებელი დოკუმენტის ან 

პასპორტის ასლი. 

 

მნიშვნელოვანი შეტყობინება: 

ყველა წარსადგენი დოკუმენტი ნათარგმნი უნდა იყოს ინგლისურ ან იტალიურ ენაზე. 

სამოქალაქო მდგომარეობის დამადასტურებელი მოწმობები 

• ქორწინების მოწმობა გაცემული უნდა იყოს სავიზო განაცხადის წარდგენამდე 

არაუმეტეს ექვსი თვით ადრე; 

• საქართველოს შესაბამისი ორგანოს მიერ გაცემულ მოწმობებს უნდა ჰქონდეს 

აპოსტილი; 

• საქართველოს გარდა სხვა ქვეყნის შესაბამისი ორგანოს მიერ გაცემული 

მოწმობები უნდა ითარგმნოს ინგლისურ ან იტალიურ ენაზე და დამოწმდეს 

აპოსტილით, ან ლეგალიზდეს მოწმობის გამცემ ქვეყანაში იტალიის საკონსულოს 

მიერ, ან საქართველოში მოწმობის გამცემი ქვეყნის საკონსულო ორგანოს მიერ; 

• ევროკავშირის რომელიმე წევრი ქვეყნის მიერ გაცემული მოწმობები 

ლეგალიზაციის გარეშე მიიღება მხოლოდ იმ შემთხვევაში, თუ ისინი 

მრავალენოვანია. წინააღმდეგ შემთხვევაში, უნდა შესრულდეს ზემოთ 

აღნიშნული მოთხოვნები. 

ზემოაღნიშნული ინფორმაცია შეიძლება შეიცვალოს წინასწარი შეტყობინების გარეშე. 

ასეთი ცვლილებებით გამოწვეულ შედეგებზე პასუხისმგებლობა არ ეკისრება შესაბამის 

ორგანოს. 



საკონსულო ადმინისტრაციას აქვს სრული უფლებამოსილება, შეაფასოს წარმოდგენილი 

დოკუმენტაცია და საჭიროების შემთხვევაში მოითხოვოს დამატებითი დოკუმენტები, 

უკვე წარდგენილი დოკუმენტების გარდა. 

ამასთან, განმცხადებელს ეცნობება, რომ ყველა მოთხოვნილი დოკუმენტის წარდგენა არ 

იძლევა ვიზის გაცემის გარანტიას. 

 


